
AZAL Moskva reyslərini təxirə salıb
Oktyabr 09, 2026

AzAL

"Azərbaycan Hava Yolları"nın (AZAL) oktyabrın 9-na planlaşdırılan Bakı–Moskva–Bakı
marşrutu üzrə reyslərində Rusiya hava məkanındakı məhdudiyyətlər səbəbindən
dəyişikliklər edilib.

Səhər saatlarında Bakıdan Moskvaya yollanan J2-185 reysinin təyyarəsi Sankt-

Peterburqa məcburi eniş edib. Hava məkanındakı məhdudiyyətlərin davam etməsi
səbəbindən təyyarə Bakıya geri qayıda bilməyib. Digər bir səhər uçuşu — J2-805
nömrəli Bakı–Moskva reysi isə Heydər Əliyev Beynəlxalq Aeroportuna geri dönməli
olub.

https://smarturl.click/26oJDZ
https://www.azadliq.org/az%C9%99rbaycan_x%C9%99b%C9%99rl%C9%99r


Bu məhdudiyyətlər növbəti uçuşların qrafikinə də təsir göstərdiyindən, həmin
marşrutlar üzrə planlaşdırılan J2-186 və J2-806 nömrəli axşam reysləri təxirə salınıb.

AZAL yaranmış vəziyyəti operativ şəkildə izlədiyini bəyan edib.

Ukrayna prezidenti Volodimir Zelenski Rusiya səmaları üzərindən uçan beynəlxalq
aviaşirkətlərə və sığorta qurumlarına xəbərdarlıq edib. O bildirib ki, Rusiya üzərində
dronların aktiv hərəkəti səbəbindən həmin ərazi mülki təyyarələr üçün təhlükəli zonaya
çevrilir. Rusiyanın hava məkanının tamamilə bağlana biləcəyini vurğulayan Zelenski
beynəlxalq şirkətləri və sığortaçıları bu riskləri ciddi nəzərə almağa çağırıb.

Xatırlatma

Rusiya 2022-ci il fevralın 24-də Ukraynaya qarşı genişmiqyaslı hərbi təcavüzə başlayıb.
Bundan səkkiz il əvvəl isə o, Ukraynanın Krım yarımadasını işğal etmişdi. Yeni
müharibənin başlaması ilə Qərb ölkələri və bir sıra digər dövlətlər Rusiyaya qarşı
sanksiyaları daha da genişləndiriblər. Azərbaycan bu sanksiyalara qoşulmasa da, rəsmi

Bakı Ukraynanın ərazi bütövlüyünü dəstəklədiyini və bu ölkəyə humanitar yardım
göstərdiyini dəfələrlə bəyan edib.

